COMUNE DE MARA

Provintzia de Tatari

DELIBERATZIONE DE SA GIUNTA
COMUNALEN. 91 DE SU 05/12/2022

OGETU: LEGE N. 234/2021, ART. 1, COMMA 563 ATU DE INDIRITZU IN MERITU A
S’ISMANNIADA DE SAS RESURSAS DE SU FUNDU DE SOLIDARIEDADE
COMUNALE PRO SU MEGIORAMENTU DE SOS SERVITZIOS SOTZIALES.
INDIRITZOS A SA RESPONSABILE.

S’annu duamigia e bintiduos, sa die chimbe de su mese de Nadale a sas 17:06, s’est reunida in sa SEDE DE
SA GIUNTA, posca de aere acumpridu totu sas formalidades prevididas dae sa Lege de s’Istadu e dae

s’Istatutu, sa Giunta Comunale suta de sa presidentzia de su Sindigu CHESSA PAOLO.

As’apellu nomnale resurtat:

CARRIGA SAMBENADU E NUMENE PRESENTE
SINDACO CHESSA PAOLO EMMO
ASSESSORE FIORI ANTONIO NONO
VICESINDACO MONNI CRISTINA EMMO
ASSESSORE SALARIS RICCARDO EMMO

Presentes n° 3 Ausentes n° 1
Partetzipat su Segretariu Comunale ZANDA MONICA, chi redatzionat custu verbale.

Essende legale su numeru de sos interbennidos, su Sindigu CHESSA PAOLDO, in sa calidade sua de Presidente,
leat sa presidéntzia e decrarat aberta sa setziada pro tratare s’ogetu torradu a gitughere subra.

SA GIUNTA COMUNALE

BIDA sa Delibera de su Consigiu Comunale n. 6 de su 14.03.2022 cun sa cale est istadu aprovadu
su Documentu Unicu de Programmatzione 2022-2024 (DUP semplificadu);

BIDU su Bilantizu de Previsione de sos Tres annos 2022-2024 — Esertzitziu Finantziariu 2022,
aprovadu cun Delibera de su Consigiu Comunale n. 7 de su 14.03.2022;

BIDU su regulamentu de Contabilidade de custu Comune;

Bida s’adotzione de su Pianu Esecutivu de Gestione e afidamentu de sos Responsabiles de sos
Servitzios de sos istantziamentos relativos a su Bilantziu de Previsione pro s’esertzitziu in cursu
disponibilidades chi bi sunt abarradas relativas a sos esertzitzios pretzedentes;

BIDAS:

- sa Lege 8 de santandria de su 2000 n.328 chi tratat “Leges cuadru pro s’acumprida de su
sitema integradu de sos servitzios sotziales” e a manera ispetzifica s’art. 16 chi reconnoschet
su ruolu fondamentale de sas famillias in sa formatzione e in su contevigiu de sa pessone, in
sa promotzione de su benéssere e in su pessighimentu de sa coesione sotziale, in sos
compitos chi sa matessi acumprit siat in momentos criticos e de discumbeniu siat in
s’isvilupu de sa vida de onni die;

- sa Lege Regionale 23.12.2005 n.23 “Sistema integradu de sos Servitzios a sa pessone.
Abrogatzione de sa lege regionale n. 4 de su 1998. Riordinu de sas funtziones sotziu-
assistentziales”chi in s’articulu 9 reconnoschet sas famillias comente sugetos ativos e atores
sotziales de su sistema integradu, in forma dereta e pro médiu de assotzios e entes de
rapresentantzia, in sa programmatzione, acumprida e valutatzione cunsertada de sos
interbentos;

CONSIDERADU chi:

- sa Lege n. 234/2021, art. 1, comma 563, su Parlamentu at isbursadu resursas in prus
destinadas a sos Comunes de sa Regione Sitziliana e de sa Regione Sardigna pro s’afortiada
de sos servitzios sotziales;

- sas resursas pro su 2022 sunt istadas isbursadas in su Fundu de Solidariedade Comunale e a
manera prus ispetzificas sunt istadas erogadas a favore de su Comune de Mara sa tzifra de €
2.848,79;

BIDU chi s’ Amministratzione Comunale de Mara cheret impitare su fundu mentovadu in subra pro
inghitzare s’acumprida de bator/chimbe dies dedicadas a sa preventzione, in particulare subra de sa
maladia tiroidea mammaria, prostata, fidigu e diabete;

ACHISIDOS, sos parres a favore in ordine a sa regularidade técnica e contabile de custa proposta
de Deliberatzione, espressados dae sos Responsabiles de sos Servitzios interessados cunforma a
s’art.49 de su T. U. E. L. n. 267/2000;

TOTU custu premitidu;

Cun votatzione a favore, de comune acordu espressada in sas formas de lege

DELIBERAT

DE RECONNOSCHERE sas resursas in prus de sas cales a sa Lege n. 234/2021, art. 1, comma
563, assignadas a su Comune de Mara pro una summa che pare a € 2.848,79 pro s’afortiada de sos
servitzios sotziales;

DE DARE ATU chi sas resursas descritas in subra ant a éssere impitadas pro inghitzare
s’acumprida de bator/chimbe dies dedicadas a sa preventzione, in particulare subra de sa maladia
tiroidea mammaria, prostata, fidigu e diabete;

DE DARE ATU chi sa summa est de € 2.848,79 at a essere leada in contu in su capitolu apositu n.
12160 de su Bilantziu de Previsione 2022/2024;

DE INCARRIGARE sa Responsabile de s’Area Sotziu-Culturale in ordine a sos acumprimentos
chi consighint a custa deliberatzione;

DE PUBLICARE custa deliberatzione in su giassu istituzionale de su Comune, setzione
amministratzione trasparente, cunforma a s’art. 26 de su D.Lgs. n. 33/2013 e mm.ii.ii.;

Cun atera votatzione totu de acordu, espressada in sas formas de lege, deliberat de torrare
custa deliberatzione luego esecutabile cunforma a s’art. 134, comma 4° de su D.Lgs. 267/2000
e mm.ii.ii.

PARRE DE REGULARIDADE TECNICA

Su Responsabile de su Servitziu, cunforma a s’art. 49 de su TUEL 267/2000 e de s’art. 11 de su
Regulamentu subra de sos controllos internos, in ordine a sa proposta n.ru 765 de su 05/12/2022
espressat parre a FAVORE.

Parre firmadu a manera digitale dae su Responsabile de su Servitziu ISTR. DIRETIVU
DONEDDU SABRINA in data 05/12/2022.

PARRE DE REGULARIDADE CONTABILE
Su Responsabile de su Servitziu, cunforma a su D.Lgs. 267/2000 art. 49, in ordine asa
regularidade contabile de sa proposta n.ru 765 de su 05/12/2022 espressat parre a FAVORE.

Parre firmadu a manera digitale dae su Responsabile de su Servitziu CHESSA PAOLO in data
05/12/2022.

LEGHIDU APROVADU E SUTASCRITU

Su Presidente Su Segretariu Comunale

CHESSA PAOLO ZANDA MONICA

NOTA DE PUBLICATZIONE N. 946

Su 06/12/2022 est publicada in s’ Albu Pretoriu sa delibera de Giunta n.ru 91 de su 05/12/2022
cun ogetu LEGE N. 234/2021, ART. 1, COMMA 563 ATU DE INDIRITZU IN MERITU A
S’ ISMANNIADA DE SAS RESURSAS DE SU FUNDU DE SOLIDARIEDADE COMUNALE
PRO SU MEGIORAMENTU DE SOS SERVITZIOS SOTZIALES.

INDIRITZOS A SA RESPONSABILE.

At a abarrare afissadda pro 15 dies cunforma a s’art. 124 de su T.U. 267/2000.
Esecutiva cunforma a sas dispositziones de lege in vigentzia.

Nota de publicatzione firmada dae CHESSA PAOLO su 06/12/2022.

Copia digitale de documentu informaticu firmadu e produidu cunforma a su DIlgs 82/2005 e respetivas normas cullegadas

